
GEBARSTE REËNBAKKE

` Laat ons bid. Here, ons glo nou. Ons glo aan die Seun
van God, en hierdeur aanvaar ons die Ewige Lewe deur

Hom. Nou het ons weer vanmiddag, of vanaand, vergader, vir
nog ’n diens, en vertrou U vir die Boodskap en vir wat U ons
vanaand sal sê. Ons glo U, Here, en ons wag op U. En U het
gesê: “Die wat op die Here wag, sal hul krag hernu, hulle sal
opvaar met vlerke soos ’n arend.” En ons bid, God, dat U ons
daardie opvarende Krag sal gee, vanaand, soos ons op U
wag.
2 Ons dank U vir hierdie mense, en vir wat hulle vir U
beteken en wat hulle vir my beteken. Ek dank U daarvoor,
Vader. Hulle is U juwele. En ek bid, God, dat vanaand, dat U
Uself op dié manier aan hulle sal manifesteer, wat hulle nodig
het. As daar siekes hier is, mag hulle genees word. As daar
enige twyfel in iemand se gemoed is; maak dit duidelik, Here.
En gee ons net van U Teenwoordigheid en U seëninge, want
ons het dit nodig, Here. U is ons algenoegsaamheid. En, sonder
U kan ons niks doen nie.
3 Ons bid dat U ons danksegging vir alles wat U gedoen het,
sal ontvang. In die Naam van Jesus Christus sien ons uit na U
seëninge. Amen.

Julle kan maar sit.
4 En, wel, dis net ’n_’n bietjie koeler hierdie Sondagaand,
hierbinne, as wat dit verlede Sondagaand was. Ons is baie
dankbaar teenoor ons broers wat so getrou gewerk het om dit
in te sit. Ek ken twee of drie van hulle. Broer Mike Egan, soos
ek daaragter sien, en ek^Broer Mike, en Broer Sothmann,
Broer (dink ek) Roy Roberson, en Broer Woods, en hulle almal,
hulle het dit hier sommer net uitgesweet, het dit probeer inkry
sodat ons nou, of vandag hierdie Boodskap kon hê. So, ons is
dankbaar.
5 Nou, volgende Sondagoggend, as die Here wil, wil ek ’n
genesingsdiens hou, gebede vir die siekes. En ons sal dit aan ’n
genesingsdiens toesê, as die Here wil.
6 Ek het vanoggend opgelet daar is ’n klomp sakdoeke hier.
Ek het daarvoor gebid. En het ek, terwyl julle gebid en gesing
het, het ek vir die sakdoeke gebid, en dan is daar meer hier
vanaand. So, ons_ons glo dat God die siekes genees. Soveel
groot getuienisse van genesing onder ons, en oor die wêreld
heen, en ons is dankbaar hiervoor.
7 En ek het gedink, volgende Sondag, siende dat ek vir ’n
rukkie moet weg wees, en ons het soveel gehou by die

verkondiging en van die Boodskap, dat ek gedink het dit sou ’n
goeie ding wees as ons ’n_’n genesingsdiens het, vir die siekes
bid. En ons vertrou dat God ons ’n wonderlike tyd sal gee.
8 Nou, baie van julle moet baie myle vanaand ry. So het ek toe
daar by die_die Blue Boar Kafeteria met groepe gepraat
vandag, waar ek geëet het. Baie goeie mense, ek het hulle
handdrukke gegee en met hulle gepraat, mense wat ek nog nooit
tevore ontmoet het nie, wat hier na die kerk toe kom. En ek is
dankbaar vir sulke vriende, en ek wil ieder en elk van julle
bedank. Sommige van hulle het braambessies gepluk en vir ons
gepluk en vir ons gebring. En een het ons ’n emmertjie stroop, of
suiker-stroop, dink ek was dit, gebring en_en sommer goed.
Julle weet nie wat dit beteken nie. En op ’n oggend, kom ek
boontoe en gaan by die huis uit, somtyds daar^
9 Nou die oggend was daar een of ander broer daar wat
regtig sleg daaraan toe is, het geen klere en goed nie, wou
gehad het ek moet vir hom ’n paar stukke klere gaan haal. Ek
het begin loop, en ek het amper oor ’n emmertjie braambessies
geval wat daar gestaan het. Ek het gesê: “Het jy hierdie
braambessies gebring?”
10 En hy het gesê: “Nee, het nooit niks daarmee te doen gehad
nie. Ek was hier voor daglig, en dit het toe al hier gestaan.” En
dit was my goeie Broer Ruddell wat dit vir my gebring het. En,
so, daardie dinge waardeer ek regtig.
11 Billy Paul het my nou net gesê, ’n paar oomblikke gelede,
dat onder hierdie gemeente vanaand, het hulle ’n offer
opgeneem, dit vir my. Ek_ek dank julle daarvoor. Ek wou nie
gehad het julle moet dit doen nie. Ek_ek waardeer net julle
pogings, ensovoorts, maar dit was nie nodig nie. En, maar, die
Here seën julle. Julle weet, julle weet, die Bybel het gesê:
“Insoverre julle vir die geringste van diegene gedoen het, het
julle dit aan My gedoen.”
12 Nou, ek was soort van aan die praat met julle, oor die
Boodskap, baie reguit. En ek^Sommige mense kan onder die
indruk wees dat_dat ek dink dat Jesus in die môre of vanaand
gaan kom. Ek dink so. Nou, ek het nie gesê dat Hy sal nie. En,
weereens, Hy kon vir die volgende week nie kom nie, en dit
kon volgende jaar wees, dit kan tien jaar wees. Ek weet nie
wanneer Hy kom nie. Maar, daar is een ding wat ek wil^
altyd in jul gedagte hou, wees julle elke minuut of uur gereed.
Sien? Dat, as Hy nie vandag kom nie, kon Hy môre hier wees.
So, hou dit in julle gedagte, dat Hy kom.
13 En ek weet nie watter tyd gaan my laaste uur op hierdie
aarde wees nie, en ook niemand van ons nie. En daar is
niemand van ons, wat weet wanneer Hy kom nie. Hy weet Self
ook nie, deur Sy Eie Woorde; Hy het gesê: “Die Vader, alleen,
weet wanneer Hy sal kom, selfs nie die Seun weet wanneer Hy

sal kom nie.” Dis wanneer God Hom weer na ons toe stuur.
Maar ons sien uit na Sy Koms. En as Hy nie in my geslag kom
nie, kon Hy in die volgende kom; as Hy nie in daardie een kom
nie, sal Hy in die volgende kom. Maar vir myself, ek kan skaars
enige orige tyd sien. Ek net^Vir my, kan dit enige oomblik
gebeur. Nou, dit beteken nie^Dit beteken nie, nou, dat julle
die hemele sal sien verander en elke^Dis nie die Koms
waarvan ek praat nie. Ek praat van die Wegraping.
14 Sien, Hy maak drie Komste. Hy kom in drie Seuns, Name.
Hy kom in ’n drie-eenheid; Vader, Seun, Heilige Gees. Sien,
alles daarvan dieselfde Christus, dieselfde God, die hele tyd.
Nou, ons weet Hy kom om drie werke van genade te bring;
regverdigmaking, heiligmaking, doping van die Heilige Gees.
Alles, in God, word in drieë voltooi.
15 En so kom Hy eerste om Sy Bruid te verlos. Hy kom,
tweede, as ’n Wegraping, om Sy Bruid weg te neem. Hy kom,
derde, met Sy Bruid, Koning en Koningin, daarna, dis wanneer
baie mense die Koms verwag.

Maar wanneer Hy dié keer kom, sal byna geeneen as
diegene wat gereed is, weet wanneer Hy kom nie. Daar sal net
’n afwesigheid van mense wees. Hulle sal nie weet wat met
hulle gebeur het nie. Hulle sal net weggeraap word, binne ’n
oomblik, en dat hulle net as vermis voorkom. “In ’n oomblik
verander, in ’n oogwink.” So, wees net daarvoor gereed. Dit
sou een oggend aaklig wees om ’n geliefde te mis, niemand
hulle kan kry nie. Sou dit nie te jammer wees om te weet dis al
verby en jy het dit gemis nie? So, bly net voor God.
16 Nou, volgende week as die Here wil, volgende Maandag, ’n
week vanaf hierdie Maandag, as God wil, neem ek die gesin
terug na Arizona toe waar hulle skool toe gaan, dan ek_kom
ek terug.
17 Nou, ek gaan nie daarnatoe nie^Ek het nie enige dienste
om daar in te wees nie. Ek is skaars ooit in Arizona. Ek is weg
iewers anders. Ek neem die vrou daarnatoe, volgende
Maandag. Ek kom weer terug hiernatoe. Ek sal van hier na
Brits-Columbië gaan. Ek kom terug na Colorado. Ek sal weer
in Arizona een of ander tyd naby Kersfees wees, net vir ’n paar
oomblikke, lank genoeg^dalk twee of drie dae, maak die
gesin bymekaar, wees terug hier gedurende die
Kersvakansiedae, hou, as die Here wil, ’n diens gedurende die
nuwejaars week hier.
18 So, dan is ek hier, eintlik, meer. Ek is tien keer meer hier as
daar anderkant, want ons het nie enige kerk of enige dienste
daar anderkant nie, ons het niks daar nie, so, op ’n manier van
kerkdiens nie. Dis een sleg ding daarvan. Ek het geen plek om
die kinders na toe te stuur om hierdie Boodskap te hoor, soos
julle kinders dit hier te hore kry nie, en_en so, dis een gebrek

wat ons het. Maar hulle is almal gesonder. Dis ’n droë, warm,
droë klimaat, maar al die kinders is skynbaar gesonder. Ek is
nog nie lank genoeg daar om te weet of dit gesond of ongesond
is nie. Ek, ek is aan die beweeg, en ek_ek_ek skat ek was net
’n swerwer gebore.
19 My vrou noem my^ek weet sy is hier, so ek sal dit net na
kerk kry, julle weet almal. Wat word dit genoem, dryfwinde, of
rustelose winde, of wat ook al_wat ook al, julle weet,
waaisand? Of, ek is altyd aan die beweeg, met ander woorde.
En ek is nou twee-en-twintig jaar getrou, en ek dink somtyds
ek is ’n vreemdeling om die huis, want ek moet gaan.

Maar ek sien uit na ’n tyd wanneer ons in die Tuisland
gevestig sal wees eendag. Maar nou is die stryd aan die gang,
so laat ons in gebed wees.
20 Moenie vergeet nie, volgende Sondagoggend, as die Here
wil, bring julle siekes en die beproefdes in. Kom vroeg, kry
julle plek, en waarskynlik is daar ’n groep om voor gebid te
word. Ons sal gebedskaarte moet uitdeel. As daar nie genoeg is
nie, sal ons nie gebedskaarte uitdeel nie, net genoeg om ’n
rytjie van twee of drie dosyn, of iets te vorm. Maar ons_ons sal
moontlik gebedskaarte uitdeel, so ons sal dit moontlik ’n uur
voor die gewone diens doen, wat meen ek in beslag neem^Dit
sal agtuur, agtuur of agt-dertig wees; wat hulle die
gebedskaarte sal uitdeel; die kerk oopmaak, die gebedskaarte
volgende Sondagoggend gee. En maak dan seker om hier te
wees vir julle^Bring julle geliefdes, neem hulle daarbinne.
Dit sal lekker en koel in die kerk wees, as hulle siek is, en ons
sal alles doen wat ons kan, om vir hulle te bid.
21 Dankie, weereens, vir die liefdesoffer.
22 En nou gaan ons iets uit God se Woord lees, vanaand, en
gereed wees vir hierdie gebeurtenis van Sy Teenwoordigheid
weereens om ons Sy Woord te bring. Nou, ons weet ons kan ’n
onderwerp neem, maar God moet die inhoud openbaar. Sien?
Ons kan ’n teks neem, maar God moet die konteks openbaar. En
terwyl julle nou na die Boek van Jeremia, die 2de hoofstuk, blaai.
23 Ek wil sê dat ek bly is om Broer Lee Vayle met ons te hê, ’n
kosbare broer in die Here. En ek dink, hier, die broer hier, ek
kan nie aan sy naam dink nie, Broer Willard Crase. En ek sien
die broers van Arkansas, Broer John_hulle, van die omgewing
van Poplar Bluff, en Broer Blair. En, o, Broer Jackson, en
Broer Ruddell en soveel dat ek_ek net nie kan^Wens ek kon
elkeen se naam noem, maar ek kan dit net nie doen nie, en julle
verstaan. Broer Ben Bryant, ek sien hom hier sit; hy is
gewoonlik my amenhoekie, terwyl ek aan^Almal ken Ben
aan sy stem. Uh-huh.
24 Ons het eenkeer in Kalifornië gesit, ek het’n Boodskap aan
die Baptiste mense bo in die vallei gepreek. Hulle het ’n groot

tent daar gehad, en ’n klomp soort van aristokratiese Baptiste.
Ek kon nooit ’n “amen” van êrens hoor nie; weet julle, bang
sommige van die vroue laat kraak die verf op hulle gesig. En
toe, voor jy weet wat, sien ek ’n paar voete omtrent soos dié in
die lug opgaan, en twee groot hande, en ’n swart hare wat dáár
skud, skreeu: “Amen,” het soos dit geskreeu. En ek het
ondertoe gekyk, ek het gesê: “Ben, waar het jy vandaan
gekom?” Hy het regtig die “amen” ingekry.
25 Ek sien sy vrou bekyk hom, ’n bietjie. Wel, hy is ’n bietjie
van daardie swart hare aan die verloor, maar dis alles in orde,
weet julle. Moenie bekommerd raak daaroor nie. Ek het, myne,
’n lang tyd gelede verloor.
So, nou, moenie vergeet om te bid nie.
26 Nou terwyl ons aan die ernstige kant van die diens kom,
onthou, as ons hierdie Woord lees, dan sal God Sy Woord seën.
“Dit sal nie leeg tot Hom terugkeer nie, maar Dit sal bereik
waarvoor Dit gestuur is.” En ek weet, deur die Woord te lees,
sal ek altyd reg wees. Wanneer ek die Woord lees, sal God Sy
Woord eer.
27 Nou, laat ons staan in respek tot Sy Woord. Jeremia, die
2de hoofstuk, die 12de en 13de verse van Jeremia 2.

Verbaas julle hieroor, O hemele, en huiwer, verstyf
heeltemal van skrik, spreek die HERE.

Want my volk het twee verkeerde dinge gedoen;
hulle het my die fontein van lewende water verlaat, en
hulle het vir hulle reënbakke uitgekap, gebarste
reënbakke wat nie kan^geen water kan hou nie.
Laat ons nou ons hoofde buig.

28 Dierbare God, U Woord is gelees. En ons bid dat U daardie
Woord sal eer en aan ons vanaand die gelykenis of die
vergelyking Daarvan sal gee; soos ons na vervloë dae by Israel
kyk, as voorbeelde soos die Bybel ons leer, dat ons kan sien wat
U aan hulle gedoen het toe hulle die Woord gehoorsaam het,
sien wat U aan hulle gedoen het toe hulle ongehoorsaam aan
die Woord was, en leer wat ons moet doen. So, ons bid dat U
vanaand op ’n baie spesiale manier tot ons sal spreek, dat ons
mag weet hoe om ons in hierdie dag te gedra, wat ons vanmôre
verneem het wat ons in lewe. Want ons vra dit in Jesus se
Naam. Amen.

Mag maar sit.
29 Ek wil vanaand oor die onderwerp praat net vir ’n_’n kort
tydjie oor: Gebarste Reënbakke.
30 Israel het twee groot verkeerde dinge gedoen. God het gesê
hulle het Hom die Fontein van Lewe, verlaat en het vir
hulleself reënbakke uitgekap om uit te drink. Nou, daar’s ’n
ding.

31 Die rede waarom ek aan hierdie teks gedink het, was
omdat dit parallel sou loop met wat ek vanmôre gesê het van
die uur waarin ons lewe, en die Saak waarvoor ons stry.
32 En ons kyk na Israel as voorbeeld, dat, wat God was, Hy
altyd dieselfde moet bly. En daar is net een ding wat God ooit
geëer het, dit was, Sy weg waarop Hy vir die mense voorsien
het. En wanneer hulle uit daardie weg gegaan het, dan was
God onteer, en God het die mense laat swaarkry oor hulle
weggegaan het van dit wat Hy hulle gesê het om te doen,
ongeag wat dit was.

Hy het hulle selfs ’n wet gegee: “Raak nie aan nie, hanteer
nie, proe nie.” Nie net oor die verkeerde daarvan om dit te doen
nie, maar die kwaad van ongehoorsaamheid van wat Hy gesê het
om nie te doen nie. En daar kan altyd nie ’n wet wees sonder ’n
straf vir die wet nie. Want, as daar geen straf is nie, dan is daar
nie veel aan die wet tensy dit ’n straf het nie. Die wet!
33 Nou, ons vind, dat wat hulle in daardie dag gedoen het
blyk te vergelyk met wat ons vandag doen, wat die kerkmense
doen.
34 Nou, ons sien ’n eienaardige ding hier. Dit mag eienaardig
vir sommige mense wees, toe Hy gesê het: “Julle het, hulle het
vir hulleself reënbakke, gebarste reënbakke uitgekap.” Nou,
dalk weet sommige van julle nie wat ’n reënbak is nie. Hoeveel
weet wat ’n reënbak is? Wel, meeste van julle. As jy ooit op ’n
plaas grootgeword het, weet jy wat ’n reënbak is. Ek onthou ek
het genoeg goggas uit een gedrink, om te_te weet wat ’n_’n
reënbak is.

Het daar in die platteland gepreek waar, in ’n boomruigte,
waar jy ’n groot beker vol reënwater sou hê wat daar staan,
van die_die reën, weet julle, en dit het soort van ’n bietjie oud
geword. En_en dan sou die goggas, snags daarin val. En dus
weet ek wat reënbak water is.
35 ’n_’n Reënbak is ’n_’n plek, ’n ding wat in die grond
gegrawe is om die plek van ’n put in te neem. Waar mens nie ’n
put het nie, kry hulle dan ’n_’n reënbak. Met ander woorde, ’n
reënbak is ’n mensgemaakte tenk of ’n mensgemaakte put in
die grond, wat die mens uitgegrawe het, om die water op te
vang, om dit te_te gebruik. Sommige van hulle gebruik dit vir
waswater, en sommige gebruik dit vir drinkwater, en
verskillende maniere, miskien. Al die water, een tyd, wat ons
vroeër gekry het, was deur ’n reënbak. Het vroeër ’n ou ding
gehad wat jy moes draai, om en om, om en om, om en om, om
en om, om al die water bo te kry; het emmertjies daaraan
gehad, om die water uit die reënbak te pomp.
36 Wel, ons let een ding van ’n reënbak op wat verskil van ’n
put. Nou, ’n reënbak sal leeg word. Die_die_die reënbak kan
nie self vol word nie. Dit is_is^Dis nie betroubaar nie. Jy

kan nie op ’n reënbak staat maak nie. Dit moet staat maak en
afhang van die reën wat in die somer of in die winter val, wat
dit ook al is om^Gewoonlik, in die wintertyd wanneer die
sneeu en die reën kom, dan laat dit die water in die reënbak
afloop. En as dit nie daardie water kry nie, dan het jy_jy nie
enige water nie. Dis alles_dis alles^opgedroog. En dit kan
nie self weer vol word nie. Die ou reënbak kan nie self weer vol
word nie. Dit kry sy vul van die_die reën wat val.
37 En ek wil hê julle moet na ’n ander ding van ’n reënbak
oplet. Gewoonlik, vind jy, of die manier wat dit by ons plek
was, die reënbak^Gewoonlik is die skuur omtrent twee keer
die grootte van die huis, en hulle laat gewoonlik die water van
die skuur na die reënbak toe loop. Ek onthou die ou reënbak
goed daar, toe dit gehad het^toe die_die aflooppype van die
skuur ook daarin geloop het. Dit word vol vanaf die skuur.

So dan loop die water van die dak van die skuur af weg;
waar al die diere rondloop deur die stalwerf, en al die vullis
van die plaaswerf gaan lê op die skuur in die droë tye. En dan
kom die water en spoel dit alles van die dak af in ’n
mensgemaakte trog, dan in ’n mensgemaakte tregter, dan in ’n
mensgemaakte reënbak. En as jy nie ’n gemors het nie, weet ek
nie wat jy het wanneer jy ’n reënbak het nie. Ja, meneer! Dis
alles mensgemaak, en net so vuil soos kan kom.
38 Weet julle, ons het gewoonlik genoem^Ons het ’n
sygdoek oor een gehad. Het julle ooit geweet wat dit was? Moes
’n sygdoek daaroor sit, om al die goggas en goeters in die hande
te kry wat van die_die skuur af gekom het, en oral om die
plek, en van die een na die ander plek toe binne-in die reënbak
afgestort het. En ons het gewoonlik ’n_’n sygdoek daaroor
gesit, om al die_die skuim en goed in die hande te kry wat ons
kon. Natuurlik, dit sou nie die eintlike vuilheid opvang nie, dit
het net die groot misiele gevang wat afgekom het en daarin
geval het. Die gogga mag daarin val, maar die sop van die
gogga het saam met die water gegaan. So, jy_jy het regtig ’n
gemors gehad as jy ’n ou vuil reënbak gehad het.
39 Binne ’n paar dae, as jy daardie water daar laat staan,
word dit stagnant. Laat jy die water daar staan, word dit
stagnant. En dit raak vol met_met paddas en akkedisse, en
slange. En ons het dit gewoonlik “wikkelsterte” genoem, bitter
klein^Ek weet nie of^Hulle is nie ’n parasiet nie, hulle is
’n^Ek kan nie, ek weet nie wat julle hulle sou noem nie.
Maar een of ander klein dingetjie kom in die water, wat_wat
ons dit wikkelsterte genoem het. Julle weet wat dit is. Hoeveel
weet waarvan ek praat? O, wel, sekerlik, almal van julle
plattelandse mense weet. Kry dit alles vol stagnasie, en dan
kom hierdie liefhebbers van stagnasie daarmee saam. Dit kom
werklik net omdat dit stagnant is. En omdat dit stagnant is,
trek dit die dier daar wat van stagnante dinge hou.

40 En dis baie soos ons kerke vandag. Ek dink dat ons verlaat
het^Een van die groot sondes wat die kerk vandag gedoen
het, net soos Israel toe, dit het Hom verlaat, die Fontein van
lewende Water, en vir hulleself mensgemaakte reënbakke
uitgekap het. En dit het ’n woonplaas geword van alles wat lief
is vir daardie soort water. Akkedisse, paddas en allerhande
soorte onrein kieme lewe daarin, want dis ’n mensgemaakte
tenk. En in dié tenk bly hierdie dinge, ’n perfekte voorbeeld
van ons denominasionaliste vandag.

41 “Nou,” sê julle: “Broer Branham, hoekom slaan jy die
mense so hard?”

Dit behoort geslaan te word. Dit moet geslaan word. Vlug
daarvan, want dit sal uiteindelik die merk van die dier vorm.
Onthou, dit is die Waarheid! Dit sal die merk van die dier
wees. Denominasie sal reguit soontoe lei. Dis nou reeds oppad
daarnatoe, om te forseer, deur ’n mag.

42 Kyk in die ou Romeinse ryk. Dis presies wat hulle na
daardie merk van ’n afvalligheid gelei het. Jy vind uit dat geen
mens sonder die merk van die dier kan koop of verkoop nie. Hy
moes dit hê.

43 Daar is net twee klasse van mense wat op die aarde sal
wees; diegene met die Seël van God, en diegene met die merk
van die dier. Net twee klasse, so jy sal die een of die ander
moet hê. Dit sal ’n afvalligheid wees, ’n_’n merk van_van
godsdiens, afvallige godsdiens.

44 En dit gaan ’n beeld tot die dier hê. Soos ons bestudeer,
vind ons uit dat Rome was, is, en altyd sal wees, die mer-^of,
die dier. Presies. Daar is geen manier om dit enigiets anders te
kry nie. Rome!

45 En wat het Rome gedoen? Was van heidense Rome tot
pouslike Rome verander, en het’n stelsel organiseer, ’n
universele stelsel, wat almal na daardie een godsdiens toe
forseer het of doodgemaak is.

46 En dis ’n eienaardige ding dat hierdie Verenigde State op
die toneel verskyn, en dis soos ’n lam. En ’n lam het twee
klein horinkies, staats-en kerklike regte. En na ’n rukkie, toe
dit ’n lam was, vind ons uit dat dit soos ’n draak gepraat het
en al die mag uitgeoefen het wat die draak voor dit gehad het.
En die Bybel vertel ons dat hulle gesê het: “Laat ons ’n beeld
vir die dier maak.” ’n Beeld is iets soos iets anders. En ons
kan dit nou net sien dat in sy afvallige toestand, die kerk die
Wêreldraad van Kerke vorm, wat die beeld tot die mag van
Rome is; en op die mense dieselfde ding sal forseer as wat
heidense Rome gedoen het^of pouslike Rome gedoen het.
So, daar is geen ander manier, geen ander ding nie. Maar dit
is die Waarheid.

47 En dis hoekom ek dit in my eeu, in my tyd slaan, want dit
moet geslaan word. Die geroep kom in, om “Kom uit haar uit
My volk, dat julle nie deelgenote is van haar sondes nie!”
48 Nou, ek vergelyk dit met hierdie vuil, vieslike reënbakke.
“Hy is die Fontein van Lewe. Hy is die lewende Waters.” En
die mens verlaat Dit en grawe vir hulleself reënbakke wat net
die vuilheid opvang. Dis die enigste ding wat dit kan opvang.
En dis wat denominasionalisme doen; dit vang alles wat
aankom en wil aansluit. Hulle is gewillig om dit in te neem as
dit bietjie geld het of op ’n sekere manier kan aantrek. Ongeag
wie hulle is, waar hulle vandaan kom, hulle neem hulle, in elk
geval.
49 Nou vind ons, weer, dat hierdie merk van die dier wat hier
gevorm is. Amerika, is, nommer dertien. Dit is met dertien
kolonies gebore. Dit het ’n vlag gehad wat dertien sterre,
dertien strepe gehad het. En dit kom selfs in Openbaring die
13de hoofstuk voor. En Amerika was nog altyd ’n vrou, op ons
muntstukke afgebeeld. Selfs die Indiaanse kop, op ’n pennie, is
’n vrou se profiel. Ons weet dit, ken die geskiedenis daarvan.
Alles, die Vryheidsklok, en alles anders, die
vryheid^Standbeeld van Vryheid is, alles ’n vrou. ’n Vrou;
nommer dertien. Sien? Nou, dis_dis pragtig om daardie dinge
te sien.
50 En nou het ek deur openbaring van God, of ’n visioen in
1933, voorspel dat sewe dinge sou gebeur voor die endtyd. En
dit, een van hulle, dat: “Mussolini,” wat toe aan die diktator
word, was: “hy sou diktator word. En, ook, hy sou ’n inval
maak en na Ethiopië afgaan en sou Ethiopië oorneem. En die
Gees, Dit het gesê: ‘Hy sou in sy spore val.’”
51 Ek wonder of daar nog enige van die oues oor is in die
tabernakel, wat onthou dat ek dit in die Redman Saal
hieronder gesê het toe ons baie, baie jare gelede gepreek het. Is
daar een in die gebou vanaand, wat oor is van daaronder by die
Redman Saal toe ek dit gepreek het, toe hulle die N.R.A.
uitgebeeld het, destyds in die tyd van Roosevelt se eerste
termyn? Ek skat daar is nie een hierbinne nie. Is daar een? Ja,
ja, een, daar is een. Ja, Mev. Wilson, ek onthou haar. My vrou,
wat daaragter sit. Twee oor, van die ou generasie van hulle in
daardie dag.

Dat, toe hulle gesê het hierdie N.R.A. is die merk van die
dier, het ek gesê: “Daar is niks aan nie; glad nie. Die merk van
die dier kom nie hier nie. Dit kom uit Rome. En dit kan nie die
merk van die dier wees nie.”
52 En onthou nou dat hierdie dinge gesê is. Het gesê: “Adolf
Hitler sou tot ’n geheimsinnige einde kom. En hy sou aan die
Verenigde State oorlog verklaar. En hulle sou ’n groot_’n_’n
groot beton ding bou, dat hulle selfs daarin sou woon. En net

daar sou die Amerikaners ’n verskriklike nederlaag ly,
daarby.” En dit was die Siegfried linie, elf jaar voor dit ooit
begin bou is. En het toe gesê: “Maar hy sou tot ’n einde kom; en
die State sou die oorlog wen.”
53 En het toe gesê, dat: “Daar drie ismes is; Naziïsme,
fassisme, en kommunisme.” En ek het gesê: “Hulle sal almal
eindig in kommunisme; Rusland sal dit alles neem, in
kommunisme.”
54 En ek het gesê: “Dan sal wetenskap so groot wees, die mens
gaan so slim word, totdat hy soveel dinge sal uitvind, dat hy ’n
motor gaan maak wat soos ’n eier lyk, wat so ’n glasdak daarop
sal hê, en dit sou deur ’n sekere ander krag beheer word as ’n
stuurwiel.” En hulle het die motor.
55 En ek het gesê: “Dan gaan die sedes van ons vroue daal tot
sulke vernederende dinge, tot hulle ’n skande vir alle volke sal
wees. Hulle gaan mansklere dra. Hulle gaan aanhou om hulle
klere uit te trek tot dit werklik lyk asof hulle hul onderklere
aan het, dis al. En, uiteindelik, sal hulle daarby kom om net ’n
vyeblaar aan te hê.”

En as julle oplet in verlede maand se Life tydskrif het hulle
die vrou met die vyeblare aan gehad. En dis die nuwe aandrok,
of tabberd, wat hulle in die aand dra; deurskynend, kan
daardeur sien, net vyeblare steek slegs ’n sekere plek van haar
liggaam weg met sonder band, of band, skouerlose baaibroeke,
die bo_deel daarvan, ontblote liggaam. En hoedat daardie
dinge plaasgevind het!
56 Toe het ek gesê: “Ek het ’n vrou sien staan in die Verenigde
State, soos ’n groot koningin of iets. En sy was pragtig om na te
kyk, maar boos in haar hart. En sy het die nasie laat tred hou,
met haar laat tred hou.”
57 Toe het ek gesê: “Uiteindelik het Hy my gesê om weer na
die Ooste toe terug te kyk. En, toe ek het, het ek gesien, het
gelyk soos, asof dit was, dat die wêreld ontplof het. En sover
soos ek kon sien, was niks anders as stokke nie, en_en
smeulende rotse is uit die aarde opgeblaas.”

En dit sou voor die einde van die wêreld plaasvind. En vyf
van die sewe het alreeds plaasgevind, binne drie-en-dertig jaar.
Daar is dit, terug by die endtyd!
58 En ek het net daar teen daardie denominasionele stelsel
gepraat. En ek glo nog steeds, vanaand, dat dit ’n slykpoel is,
dat dit ’n plek is waar die vullis daar inloop. Ek kon nie glo
dat God ooit so-iets in Sy Kerk sal neem nie, want dit moet
uit die Gees van God gebore word en dan gereinig word voor
dit Syne kan genoem word. Die mistieke Liggaam van
Christus, ons word Daarin gebore deur die doping van die
Heilige Gees.

59 Ja, hierdie reënbakstelsel is sekerlik ’n perfekte voorbeeld
van denominasie. ’n Wyse man behoort te kyk, en nooit daarin
te gaan nie, want God het deur die eeue bewys dat Hy daarteen
is en het nooit daarmee gewerk nie. Enige groep^Te enige
tyd wat ’n man met ’n boodskap opgestaan het, soos Luther,
Wesley, of sovoorts, en Smith, en Calvyn en hulle; toe hulle die
organisasie begin het, het God die ding op die rak geplaas en
dit nooit weer deur ’n herlewing besoek nie.
60 Kyk deur die geskiedenis. Daar was nog nooit ’n tyd dat
God ooit ’n denominasie geneem het, ’n herlewing daaruit
gemaak het, nêrens nie. Dan, deur die geskiedenis en volgens
die Bybel, is bewys dat dit ’n vuil ding in die oog van God is,
dus wil ek niks daarmee te doen hê nie. En dis waarom ek
daarteen is. Ek probeer om die mense daaruit te kry.
61 Ons word uitgenooi, soos in Israel, soos dit nou is, om na
Israel te kyk vir voorbeelde. Hulle, solank as hulle by daardie
Fontein gebly het, was hulle reg. Maar toe hulle begin het om
vir hulle reënbakke uit te kap, mensgemaakte stelsels, toe het
God hulle prontuit verlaat. Hy sal dieselfde met ons doen.
“Hulle het Hom, die Fontein van lewende Water verlaat.” Dit
was die klagtes wat God teen hulle gehad het. “Om iets te
maak dat hulle kon sê: ‘Sien U wat ons gedoen het!’”
62 Nou, waar in die tyd van die_die reis van Moses, waar
God, deur genade, hulle ’n profeet gegee het, hulle ’n
Vuurkolom gegee het om voor hulle uit te gaan, Dit deur tekens
en wonders bevestig het. Genade het al hierdie dinge voorsien.
Israel wou steeds gehad het, het die wet gesien. Hulle het
genade verwerp, om die wet te neem.

Dis presies wat die mense vandag doen. Hulle verwerp die
Woord om ’n denominasionele stelsel te neem, omdat hulle
daarin kan doen wat hulle wil en wegkom daarmee. Maar jy
kan dit nie in Christus doen nie! Jy moet skoon en helder
uitkom, om in Christus te wees.
63 Om die artesiese put te verlaat vir  mensgemaakte stelsel of
reënbak, kan jy jou iemand voorstel wat dit doen? Kan jy jou
die geestestoestand van ’n persoon voorstel wat by ’n vars
artesiese put kon drink, en dit vir ’n mensgemaakte reënbak
met paddas, en akkedisse, en wikkelsterte, en alles anders
daarin, verruil?

Dit lyk selfs nie eens verstandig om reg te wees nie, maar dis
presies net wat die mense gedoen het. Hulle het die Woord
verlaat, die ware Fontein van God se oorsprong en Krag, om uit
reënbakke te drink, en vir hulleself reënbakke maak. Dieselfde as
wat hulle toe gedoen het, het hulle dit nou gedoen. Hulle sê^

Hy het gesê: “Hulle het My verlaat.” Hier het Hy gesê, hier
in Jeremia 2:14, of 13, liewer. Hy het gesê: “Hulle het My
verlaat, die Fontein van lewende Water.”

64 Nou, ons sien wat ’n reënbak is. Ons sien wat dit opvang.
Ons sien hoe dit gemaak is. Dis ’n mensgemaakte ding wat
van ’n vuil dak af kom. Die water wat neerval, val op ’n vuil
dak, en dit spoel net die dak af, laat dit deur ’n
mensgemaakte bak gaan, deur ’n mensgemaakte stortgeut, in
’n mensgemaakte tenk. En al die gemors kom daar bymekaar,
en die_die kieme, en die akkedisse, en paddas, en goed van
die grond, soos dit. En, let op, hulle is die onrein diere;
wikkelsterte, gestagneer. ’n Wikkelstert kan nie in helder
water lewe nie. As dit sou, sou dit hom doodmaak. Hy moet in
die stagnasie wees.
65 En dis hoe dit met ’n klomp van hierdie parasiete vandag
is. Julle kan nie in die vars water van die Heilige Gees lewe
nie. Dis die rede waarom hulle so heftig teen die Woord is, en
sê: “Dit weerspreek Ditself. Daar is niks Daaraan nie.” Is
omdat hulle ’n sekere soort stagnante poel moet hê om in te
wikkel. Reg.

Dis dieselfde as wat dit met paddas, en met akkedisse en
met paddavisse, en diesulkes is. Hulle moet om die moeras of
die stagnante poel wees om te lewe, want dis hul natuur om
daar te lewe. En jy kan nie die dier verander tensy jy sy natuur
verander nie.

En jy kan nie ’n man die Woord van God laat sien voor sy
natuur nie verander is nie; en wanneer sy natuur verander is
van wat hy is, na ’n seun van God, en die Heilige Gees in hom
kom nie. Die Heilige Gees het die Woord van God geskryf!
66 Vandag het ek met my goeie vriend, Doktor Lee Vayle
gesels, wat nou hier teenwoordig is. En hy is nogal ’n teoloog,
en so gewoonlik het ons sommige_het ons sommige goeie
gesprekke oor die Skrif. Baie slim.

En hy het my eenkeer gevra wat ek van die aanvanklike
bewys van die Heilige Gees dink: “Was dit spreek met tale?”
Dit was baie jare gelede.

Ek het gesê: “Nee, kan dit nie sien nie.”
Hy het gesê: “Ek ook nie,” het gesê: “alhoewel ek dit geleer

is.” Hy het gesê: “Wat sou jy dink sou ’n bewys wees?”
67 Ek het gesê: “Die mees perfekte bewys wat ek aan kan
dink, is liefde.” En toe het ons daaroor aan die praat geraak.

En toe het ek gedink dit klink baie goed, toe het ek net
daarby gehou: “As ’n mens liefde het.”

Maar eendag het die Here my in ’n visioen reggehelp. En
Hy het gesê dat: “Die bewys van die Gees is diegene wat die
Woord kon ontvang,” nie liefde, of spreek met tale nie, maar
dis om die Woord te ontvang.
68 En toe het Doktor Vayle vir my gesê, dat: “Dit is
Skriftuurlik,” hy het gesê: “want, in Johannes 14 het Jesus

gesê: ‘Wanneer Hy, die Heilige Gees op julle kom, sal Hy
hierdie dinge aan julle openbaar wat Ek julle geleer het, en sal
dinge wat kom, wys.’”

So daar is die ware bewys van die Heilige Gees! Hy het my
nog nooit enigiets verkeerds gesê nie. Dat: “Dit is die bewys
van die Heilige Gees, is hy wat die Woord kan glo, as julle Dit
kan ontvang.”

Want, Jesus het nooit gesê: “Wanneer die Heilige Gees
gekom het, sal julle met tale spreek,” nie. Hy het nooit gesê, die
Heilige Gees kom, sal julle enige van daardie dinge doen nie.
Maar Hy het gesê: “Hy sal hierdie dinge van My neem en hulle
vir julle wys, en sal julle dinge wys wat sal kom.” So daar is
die ware bewys van die Heilige Gees, volgens Jesus Self.

69 So al hierdie sensasies en dinge wat mense het en steeds op
lewe, julle kan sien hoekom hulle dit doen. Sien, dit word ’n
denominasie, of ’n stagnante poel, en daar sal nooit ’n
denominasie gemaak word op die onv-^die volmaakte Woord
van God nie. Dit kan dit nie doen nie, want jy kan God nie
nomineer of denomineer nie. Nee, meneer!

70 Die rede waarom dit is, jy kry ’n klomp manne wat die
Woord kan glo, laat hulle ’n organisasie begin. Voor jy weet
wat, binne ’n jaar se tyd is daar ’n klomp Rickies daarin met
wie jy niks mee kan doen nie. Hulle het ’n houvas gekry, en jy
kan niks daaraan doen nie. Dis nie God se stelsel nie. Dit is nie,
so ons weet dat daardie ding uit is. Dit word ’n reënbak, en
word ’n plek waar elkeen sal toegee op dit, dat, of die ander,
om lidmate daarin te kry, of mense laat inkom.

71 Ons vind uit, hierdie stelsel het eenkeer begin, destyds in
die Israelitiese dae, toe hulle hierdie reënbakke gegrawe het.
En daar was ’n man en ’n klomp Fariseërs wat ’n paar
reënbakke uitgegrawe het. En hulle het ’n man met die naam
van Herodus gehad, en hy was ’n proklameerder, goewerneur
van die staat.

En hy het daarheen gekom om ’n man te hoor wat nie met
hulle denominasies gespeel het nie. Hy was ’n profeet. En geen
profeet het ooit iets te doen gehad met ’n denominasie nie,
maar dit gehaat. Hierdie profeet het begin sê: “Moenie by
julleself begin sê: ‘Ons het Abraham as ons vader,’ nie, want ek
sê vir julle dat God in staat is om van hierdie klippe kinders vir
Abraham op te wek.”

72 En hulle het ’n hooggeplaaste gebring om hom aan te hoor.
En hierdie hooggeplaaste het sy broer se vrou van hom afgevat
en met haar getrou. En waarmee het daardie man uitgestap om
in sy gesig te sê? Hulle het gedink hy sou toegee en sê: “Nou,
meneer, u, kry vir uself ’n lekker sitplek hier. En u
behoort^Ek is so bly u is hier om my vandag aan te hoor.”

Johannes het net reguit na sy aangesig gestap, en gesê: “Dis
nie wettig vir jou om haar te hê nie.” Die heel eerste ding wat
hy gesê het, trap hy hom uit oor sy sonde.
73 Sien, denominasies maak stagnante poele waar mans met
vroue kan saamlewe, en die vroue kan tekere gaan en hulle
hare knip, en kortbroek dra, en enigiets anders, en hulleself
Christene noem.

Maar ’n ware Fontein, halleluja, van die Krag van God, dit
kan nie daar bly nie, want Dit druk dit uit. “Ek is die Fontein
van lewende Waters. Hulle het My verlaat om vir hulle ’n paar
reënbakke uit te kap.”
74 Nou, ’n fontein van lewende water, vind ons uit, wat is ’n
fontein van lewende water? Ons vind uit wat die reënbak is,
nou wat is ’n fontein van lewende water? Dis ’n artesiese put.

“’n Artesiese put, wat is dit, Broer Branham?”
Dis ’n put dat dit altyd van onder kom en sy water opstoot.

Dit is die heeltyd aan die vloei. Dit is selfonderhoudend. Altyd
vars en skoon, ’n artesiese put, ’n fontein van lewende water.
Dis nie dood en stagnant nie. Dit lewe, dit verander gedurig,
bring iets nuuts boontoe die heeltyd, beweeg voort, kom van sy
hulpbronne. Dit trek sy hulpbronne van_van sy bedding, wat
’n^steeds ’n fontein van lewende waters is wat opbruis.
Selfreinigend; dis skoon, suiwer, skoon water. Dis
selfonderhoudend; jy hoef nie vir die reën te wag om sy tenk op
te vul nie. Dit borrel gedurig op, gee sy water vry. Jy hoef dit
nie te pomp, dit op te wen, dit te draai, of dit aan mekaar te las
nie. Dis net ’n fontein van lewende waters.
75 Julle weet, wanneer jy hierdie ou reënbakke neem, moet jy
dit draai en dit draai en dit draai, en pomp en alles, om ’n
bietjie van daardie stagnante water uit te kry. Huh!

Maar ’n Fontein van lewende Water gee Dit uit, vry, sonder
pomp, aansluit, enigiets anders. O, ek is bly oor daardie
Fontein! Ja, meneer!
76 Dit het geen sif Daaroor nodig, om die parasiete uit te hou
nie. Want, dit kom so diep vandaan, daar in die Rots, totdat
daar geen parasiete is nie.

Dit hoef nie ’n opvoedkundige lap Daaraan te hang nie,
dis korrek, een of ander wêreldsgemaakte stelsel van
mensgemaakte denominasionele wysheid; om jou te sê, voor ’n
sielkundige, of jy in staat is om te preek of nie. Dit het nie
een van daardie vuil lappe wat Daaraan hang nie. Dit sou dit
afstoot sodra jy dit daarop sit. Jy kan dit nie doen nie.
Daardie put borrel op, die heeltyd. As jy een van daardie
lappe daaroor sit, sal dit dit reguit uitgooi na die een kant of
die ander. Dit het geen tyd vir ’n denominasionele lap daaroor
nie.

77 Dit het geen filter nodig nie, geen sif, geen pomp, geen
gepluk, geen niks anders nie. Dis net daar, borrel op. Dit hoef
nie op plaaslike reën staat te maak om dit op te vul nie. Reëns
is “herlewings,” waar daardie Fontein^Dis by daardie
Fontein van Lewe. “Waar die Karkas is, kom die arende
bymekaar.” Jy hoef nie ’n herlewing op te pomp nie; jy hoef
niks op te pomp nie. Enigste ding wat jy moet doen, is om net
na die Fontein toe te kom. Dis altyd vol goeie, vars water, en
daar is geen einde Daaraan nie. Dit hou net aan met borrel.
78 Jy hoef nie na die reënbak te gaan en te sê: “Wel, as dit
reën en van die skuur afspoel, sal ons iets hê om te drink,” nie.
Sien? Goeiste, goeiste! Nie dit nie. Daardie artesiese put spuit
goeie, koue water die heeltyd uit. Jy kan staatmaak daarop. Jy
hoef nie te sê: “Wel, ek sal na hierdie ou reënbak toe gaan. Ons
het vroeër daaruit gedrink, maar dit het lanklaas gereën. Ek sê
jou, dit kan droog wees,” nie.
79 Dis hoe sommige van hierdie mensgemaakte stelsels is. Jy
kan ingaan, as jy ’n groot iets aan die gang het, ’n groot kabaal
van iets te verkoop, of_of een of ander iets wat aangaan, ’n groot
partytjies en dinge wat aangaan, bunco speletjies, en partytjies
in die kelderverdieping, en alles, mag jy n vol saal kry.

Maar as jy gaan na waar daardie Fontein opborrel, kry die
mense daar altyd goeie, koue water te drinke. Jy kan Daarop
staatmaak! Sê: “Hulle het vir tien jaar nie herlewing gehad
nie.” As jy uit daardie Fontein lewe, het Sy altyd ’n herlewing
aan die gang.
80 Soos die klein Walliser gesê het. Of, eenkeer toe hulle die
Walliese herlewing aan die gang gehad het, was daar ’n paar
hooggeplaastes van die State. Sommige van hierdie groot
Doktors in Godsgeleerdheid het na Wallis toe gegaan, om uit te
vind waar en waaroor dit alles was. So het hulle hul
omgedraaide boordjies aangehad en hulle pluiskuile, en hulle
het in die straat afgeloop.

En hier kom ’n konstabeltjie aan, draai vinnig sy ou
polisieknuppeltjie in sy hand, en fluit: “Daar by die kruis waar
my Heiland sterf, roep ek vir reiniging van sonde self; daar het
die Bloed aan my hart geraak, ere aan Sy Naam, in die straat
aan die afstap.”

Toe sê hulle: “Dit lyk na ’n godsdienstige man. Ons sal hom
gaan vra.”

En hulle sê: “Meneer!”
Het gesê: “Ja, meneer?”
Hy het gesê: “Ons is hier van die Verenigde State. Ons is ’n

afvaardiging. Ons het hierheen gekom om die sogenaamde
Walliese herlewing te ondersoek. Ons is Doktore van
Godsgeleerdheid, en ons is hier om dit te bekyk.” Hy het gesê:
“Ons wil weet waar die herlewing is, en waar dit gehou word.”

Hy het gesê: “Meneer, jy het gearriveer. Ek is die Walliese
herlewing.” Amen! “Die Walliese herlewing is in my. Hier is
waar dit is.”
81 Dis hoe dit is wanneer jy by daardie Fontein van lewende
Waters lewe. Dit lewe die heeltyd, borrel oor en oor, en oor en
oor. Daar is geen einde Daaraan nie. Nie: “Gaan kyk of bietjie
water, of ons hier nie lank gelede nie ’n reën gehad het,” dis nie
dit nie. Dis daardie Fontein van lewende Water. Soos ek sê, Dit
gee Sy Water vrylik.
82 Jy hoef nie lappe Daaroor te sit om uit te vind nie; ’n paar
opvoedkundige lappe voor jy hom kan uitstuur om te preek nie,
en sien of hy sy woorde reg spel, hulle reg uitspreek nie, of hy
sy naamwoorde en voornaamwoorde, ensovoorts, en byvoeglike
naamwoorde reg gebruik nie. Baie van hulle weet selfs nie wat
hulle is nie, maar hy lewe deur die Fontein presies dieselfde,
sien, dieselfde.
83 Dit hoef nie op die plaaslike reën staat te maak om dit
op te vul nie, of die plaaslike herlewings daarvoor nie. Dit
hoef dit nie te doen nie, want sy Krag en sy reinheid is
binne-in homself. Dis waar die Woord is, Sy Eie Krag!
Wanneer ’n man Dit in sy hart kan ontvang, het Dit Sy
reinheid. Dit het Sy krag. Dis reg in die Woord Self,
ontspruit die Lewe.
84 Israel Daarvan sou wegkom, sou hulle in die moeilikheid
beland. Elke keer dat hulle Daarvan weggegaan het, het hulle
in die moeilikheid beland.

Dieselfde soos ons nou maak. Wanneer die herlewing
Daarvan weggaan, dan is dit nutteloos. Dit kap vir homself ’n
paar putte, en, of sommige stilstaande reënbakke, en daar trek
dit.
85 Maar Hy het hulle altyd gehelp. Die murmurering by die
Skelfsee, toe, toe hulle gemurmureer het^Tog, deur dit alles,
het Hy belowe, het hulle ’n belofte gemaak. Hy sou hulle juis
daar laat omdraai het, soos ons daarna sou kyk; maar Hy het
belowe om hulle daarnatoe te neem.

Wat het Hy gedoen? Daardie kinders van Israel; Hy het het
hulle van die Vuurkolom en alles voorsien, vir ’n regverdiging,
hulle profeet. En hulle het hulle daar na die see toe gelei. En,
altyd, is daar moeilikheid Daarteen. En hier kom Farao en sy
leër. En weet julle wat God gedoen het? Hy het net daardie
rooi, stagnante reënbak oopgemaak.

Die Dooie See is die doodste ding in die wêreld. Dis regtig
dood. Dis gestagneer. Niks kan daarin lewe nie.

En Hy het dit oopgemaak en hulle vrygemaak, aan die
ander kant. Hy het hulle geneem na waar hulle nie deur so ’n
ding gebonde hoef te wees nie.

86 In die wildernis, het hulle gevind dat die tenks nie op
staatgemaak kon word nie; hulle was droog. Het uitgevind,
hulle gaan van een watergat na ’n ander. Toe hulle in die
wildernis was, het hulle vergaan van dors, vir ’n bietjie water.
En hulle sou na hierdie tenk hier gaan, ’n dam; dit was
opgedroog. Hulle het na ’n ander plek toe gegaan; dit was
opgedroog. Hulle kon net nie dink dat hulle ooit iets te drinke
sou kry nie.

En toe op die mees onwaarskynlike plek in die hele
woestyn, het hulle die water gevind. Dit was in ’n rots. Dit was
in ’n rots. Die mees onwaarskynlike plek wat ’n mens enige
water kon vind, sou in ’n droë rots in die middel van ’n
woestyn wees. Maar, sien julle, God doen sulke dinge. In die
mees onwaarskynlike plek, op die mees ongewone manier. Dis
wat ons altyd gehad het.
87 Hulle dink jy moet ’n groot denominasioneles bymekaar hê,
en almal bymekaar laat kom en ’n yslike groot gewoel hê,
ensovoorts, en duisende kry om saam te werk, en alles soos
hierdie, om ’n herlewing te hê.

Somtyds neem God die klein outjie wat nie eens sy ABC
ken nie, en juis onder ’n klomp ongeletterde mense wat skaars
weet wat hul regter van hul linkerhand is, kan Hy ’n herlewing
opwek wat die wêreld sal skud. Hy het in Johannes se tyd. Hy
het dit in die profete se tyd gedoen. Niemand van hulle, sover
ons weet, was ooit geleerd nie, maar God kon hulle in die
hande kry en iets met hulle doen.
88 In hierdie Rots het die waters voortgekom. Hy was die
Rots. En Hy het hierdie Rots gebied, en moes geslaan word. En
Hy het ’n oorvloed van suiwer, vars, skoon water aan almal
gegee wat wou drink. Hy het almal gered wat Daarvan wou
drink. ’n Perfekte vergelyking met Johannes 3:16.

^so lief het God die wêreld gehad, dat Hy Sy
eniggebore Seun gegee het,^elkeen wat in Hom glo,
nie verlore sal gaan nie, maar die ewige lewe sou hê.

89 God het daardie Rots geslaan, op Gólgota. Ons oordeel was
op Hom, dat van Hom die Gees van Lewe kon kom wat my en
jou die Ewige Lewe gee. Dis ’n perfekte gelykenis Daarvan,
daar in hierdie wildernis.
90 Hulle het nooit nodig gehad om te trek, grawe, pomp, of
iets nie; net vrylik van Sy voorsiende weg deel te hê. Waar,
hulle dit nie uit ’n dam hoef te grawe nie. Hulle het nie nodig
gehad om dit met ’n emmer op te trek nie. Hulle het geen
slinger nodig gehad om dit mee te kry nie. Hulle moes net
geniet.

En dis al wat daar nou is. Jy hoef by niks aan te sluit nie.
Jy hoef nie by die altaar te kniel en iets op te werk, dit te pomp

nie. Jy hoef nie ’n woord oor en oor te sê, tot jy ’n warboel van
taal het nie. Die enigste ding wat jy moet doen, is om net vrylik
deel te hê van Hom, God se voorsiende weg. Geen gepomp,
geen gestoot, geen niks nie; neem net Daarvan, vrylik. Niks wat
jy hoef te doen nie; neem net Daarvan. Dit is, glo Dit net. Dis
al wat ek daarvan kan sê.

Hulle moes nooit iets daarvoor doen nie. Moes nooit
daarvoor grawe nie. Hulle moes nooit neerkniel en die heelnag
daarvoor bid nie. Hulle het dit net geniet; dit was geslaan en
gereed. Dis reg.
91 Ek kyk nou na ’n man, wat hieragter in die vertrek sit. Ek
onthou dat ek hom dit vertel het op ’n ou skuurhok eendag, by
’n krip.

En hy het gesê: “Maar ek is nikswerd.”
92 Ek het gesê: “Ek weet jy is nie.” En ek het gesê: “Ek is ook
nie.” Maar ek het gesê: “Jy kyk na wat jy is. En hou op om te
kyk na wat jy is, en kyk wat Hy is.”

Hy het gesê: “As ek net van hierdie sigarette kan ontslae
raak, Broer Branham, sou ek_ek_ek ’n Christen wees.”
93 Ek het gesê: “Moenie daarvan ontslae raak nie. Jy probeer
goed word en dan na Hom toe kom. Hy het nie gekom om goeie
mense te red nie; Hy het gekom om slegte mense te red wat
weet dat hulle sleg is.”

Hy het gesê: “Wel^”
Ek het gesê: “Luister, jy wil nie hel toe gaan nie, wil jy?”
Hy het gesê: “Nee.”

94 Ek het gesê: “Wel, jy hoef nie. Hy het gesterf dat jy nie hoef
te gaan nie.”

Hy het gesê: “Wat moet ek doen?”
Ek het gesê: “Niks nie. Dis net so eenvoudig.”
Hy het gesê: “Maar as ek net ooit^”

95 Ek het gesê: “Daar is jy, weer terug by die sigaret. Hou op
om aan daardie sigaret te dink. Onthou net, dink aan Hom, wat
Hy gedoen het, wat Hy is, nie wat jy is nie. Jy is nikswerd nie,
en jy was nooit nie, en sal nooit wees nie. Maar, wat Hy is, Hy
is die Een!” En ek het gesê: “Nou, die enigste ding wat jy moet
doen, as Hy jou plek daaronder ingeneem het, aanvaar jy net
gewilliglik aan wat Hy gedoen het. Enigste ding wat jy moet
doen, is om dit net te aanvaar.”

“Wel,” het hy gesê: “dis eenvoudig. Ek sal dit doen.”
96 Ek het gesê: “Hier is die spruitjie.” Sien? Ek het hom
hiernatoe gebring en hom in die Naam van Jesus Christus
gedoop.

Sommige van sy mense sit hier, en ek_ek weet hulle het
snaaks gevoel omdat ek dit gedoen het, maar ek het geweet wat

ek doen. Ek het iets in die man gesien wat eg is. Ek kon dit
daar sien, en ek het hom geneem en in die Naam van die Here
Jesus gedoop.

En, toe ons dit gedoen het, was dit nie lank daarna dat ek
na sy seun se huis toe gegaan het nie. Ons het ’n_’n visioen
gesien van ’n boom wat op ’n sekere plek gebreek het en die
man het geval amper sy rug gebreek. Het hom hospitaal toe
geneem. En daardie aand het die Here aan my openbaar, dit
was die einde van die sigarette.

So die volgende dag wou hy ’n paar sigarette hê. Ek het
gesê: “Ek sal hom ’n karton koop en dit vir hom vat. Kyk net
en sien, sy sigaret_dae is verby.” Hy het nog nooit sedertdien
een gerook nie, en wou nog nooit weer een hê nie. God!
97 Sien, die eerste ding wat jy moet doen, is om na daardie
Fontein te kom. Jy moet na daardie Water toe kom, besef dis
niks wat jy kan doen nie. Dis wat Hy vir jou gedoen het. Jy
hoef nie te grawe nie; jy hoef nie uit te pomp nie; jy hoef nie
hiermee op te hou nie; jy hoef nie daarmee op te hou nie. Die
enigste ding wat jy moet doen is om daar te kom en te drink.
Dis al. As jy dors is, drink!
98 Nou, Hy was die Rots. God het Hom vir ons geslaan, en Hy
het ’n oorvloed van suiwer, skoon water uitgegee. Hy doen dit
nog, vandag, aan elkeen wat sal glo. Dit is Sy genade,
natuurlik, aan Sy mense, ons.
99 Daar is iets daar, soos die mense van vandag, gereed om te
ontvang wat hulle kan kry, maar nie enige diens in ruil wil
bewys nie. Israel was gereed om nou van die rots te_te drink,
maar hulle wou God nie sy diens bewys wat Hom verskuldig
was nie.
100 En Hy bewys ons altyd ’n diens. Weet julle, ons kan nie
eens sonder Hom asemhaal nie. Ons kan nie asemhaal sonder
God se diens nie. Dis hoe afhanklik ons van Hom is. En, tog,
breek ons amper middeldeur as ons iets probeer doen, moet
doen vir Hom. Hy vra ons om iets te doen, iemand te gaan
spreek, vir iemand te gaan bid, iemand te gaan help, dit breek
ons amper om dit te doen. Maar ons wil nie iets vir Hom vir
diens doen nie.
101 Sy aanklag was: “Hulle het My verlaat, die Woord; en het
’n gebarste reënbak aangeneem, in plaas daarvan.
Aangeneem^Hulle het My, die Fontein van Lewe, die
Fontein van Water van die Lewe verlaat; en hulle begeer en sou
liewer uit ’n gestagneerde reënbak drink.” Kan julle julle dit
voorstel?
102 Kan jy jou nou ’n persoon voorstel, wat, hier is ’n artesiese
put wat net daardie goeie, kalksteenwater lewer, reg uit die
hart van die rotse, daaronder in die sandbeddings, ensovoorts,

net so koud en lekker soos dit kan wees; en sou liewer uit ’n
reënbak daar anderkant drink, wat bo van die skuur afgespoel
het, en die afdakke, en al die buitegeboue rondom die plek? En
dit binne-in daardie reënbak daar stort waar die sypeling van
die water net reguit terug dreineer van die skuur, die stalle en
hokke, en alles dreineer net terug in die reënbak, en dan wil
ons aanv-^sou daaruit drink eerder as om na daardie
artesiese put te gaan? Daar sou iets verstandeliks verkeerd
wees met die persoon. Dis reg.
103 En wanneer ’n man of ’n vrou ’n denominasie oor hul
standpunt sal neem, wat afgesnyde hare sal toelaat, kortbroek
dra, grimering, al hierdie verskillende soorte dinge, en een of
ander klein soort van ’n_’n program, en al hierdie tekere
ganery, en kan na die kegelbane toe gaan, en al daardie onsin
daarbuite en dit kan verduur; en meer daarvan hou as wat
hulle van die outydse Woord van God hou wat afsny en uitkap,
en dames van vroue maak, en hulle neem en hulle reg laat
aantrek en reg optree, sigarette en tabak, en vloek en swets, en
lieg en steel wegneem van jou, en die hele wêreld wegneem van
jou en jou Iets gee wat ’n volmaakte satisfaksie is. Waarom
gaan ’n man of ’n vrou na so-iets soos dit vir troos? Hoe kan jy
troos daaruit kry?
104 Hoe kan jy ’n vars teug uit ’n gestagneerde reënbak kry?
Waarom sou ’n persoon^As ’n persoon na ’n gestagneerde
reënbak gaan om te drink, wanneer daar ’n artesiese put oop is,
sou julle sê: “Daar is iets verkeerd met daardie man se
verstand.”

En as ’n vrou of ’n man na so ’n plek toe gaan om troos te
vind, is daar iets geestelik verkeerd met daardie persoon.
Hulle wil nie die Woord hê nie. Dit wys dat hulle natuur nog
steeds ’n padda is, of ’n paddavissie, of iets is, dis korrek, iets
van daardie natuur wat van daardie gestagneerde poel hou,
want daardie soort goed sal nie in ’n vars Water poel lewe nie.
Hulle kan dit nie doen nie; dis vars Water. Hulle kan dit nie
doen nie.
105 Nou, die klagte was: “Hulle het Dit verlaat.” En vandag
doen hulle dieselfde ding.

Kyk nou na die vrou by die put. Wel, sy het na Jakob se
reënbak gekom, en sy het die heeltyd daar water gekry, by
Jakob se reënbak. Maar Jakob se reënbak, denominasie sou ons
dit noem, want hy het drie van hulle gegrawe; en hierdie een
het hy gegrawe. Nou, sy het ’n groot storie gehad. Sy het gesê:
“Nou, ons vader het hierdie put gegrawe, Jakob. Hy het
daaruit gedrink en sy vee het daaruit gedrink, en alles. Is dit
nie goed genoeg nie?”
106 Hy het gesê: “Maar die water wat jy daaruit haal, wanneer
jy weer dors is, moet jy terugkom om dit te kry. Maar,” het

gesê: “die Water wat Ek jou gee, is ’n Fontein, ’n Spruitbron
wat van binne af uitspuit, en jy kom nie hiernatoe om Dit te
kry nie. Dit is reg by jou.”
107 Let op. Maar toe sy ontdek het dat ’n Skriftuurlike Fontein
met haar gepraat het, deur ’n Skriftuurlike teken waarna sy
uitgesien het, het sy daardie Jakobse denominasionele stelsel
verlaat en nooit weer daarnatoe teruggegaan nie, want sy het
die ware Rots gevind. Sien? Sy het die stad ingehardloop. Sy
was klaar met sonde. Sy was nie meer ’n skandelike vrou nie.
Sy het gesê: “Kom, kyk, sien Wie ek gevind het, ’n Man Wat my
die dinge vertel het wat ek gedoen het. Is Dit nie die einste
Christus nie?” Sy^Daardie reënbak kon dalk goed gewees
het; dit het sy doel gedien. Nou was sy by die ware Fontein. Die
reënbak was goed totdat die ware Fontein oop was. Maar toe
die ware Fontein daarlangs gekom het, het die reënbak sy krag
verloor. Sy het ’n beter plek gevind om te drink.
108 En daar is ’n beter plek. Daar is ’n beter plek en dis in
Christus. In Johannes 7:37 en 38, het Jesus gesê, by die laaste
van die fees van die tabernakels: “As enigiemand dors het, laat
hom na My toe kom en drink.”

Hulle het gejuig. Hulle het ’n straaltjie water gehad wat
van die altaar gekom het, en_en daar het almal hiervan
gedrink, ter viering, van die_van die fees. En het gesê: “Ons
vadere het van die geestelike rots in die wildernis gedrink.”
Sien, hulle het vir hulleself ’n reënbak uitgekap, een of ander
gestagneerde water het hulle van iewers af gepomp, en dit daar
onder die tempel opgespuit. En hulle sou almal om dié water
kom en drink, en sê: “Jare gelede het ons vadere in die
wildernis gedrink.”

Jesus het gesê: “Ek is daardie Rots wat in die wildernis
was.”

Het gesê: “Ons het manna uit die Hemel geëet, en God het
dit laat neerreën.”
109 Het gesê: “Ek is daardie Manna.” Hy, daardie Fontein, het
onder hulle gestaan. Daardie Brood van die Lewe het onder
hulle gestaan.

En nog steeds wou hulle Dit nie hê nie. Hulle wou liewer
hulle reënbak hê; want, die mens het dit gemaak, en God het
Daardie gestuur. Dis presies die verskil. Het vir hulleself
reënbakke gegrawe!
110 Hy het gesê: “As enigiemand dors het, laat hom na My toe
kom, en drink.” Hy is daardie Fontein.

En soos die Skrif gesê het: “Uit sy maag sal riviere van
lewende Water vloei.” O, Hy is daardie artesiese put! “Uit sy
maag, of sy binneste wese, sal riviere van lewende Water
vloei.”

111 Hy is daardie Rots wat was in^Dit was Hagar se Rots, in
’n moeilike tyd; toe haar baba op die punt was om te sterf, toe
sy uit die kamp gesit is, en daarbuite met klein Ismael was.
Haar water, in haar reënbak wat sy saam met haar gedra het,
het opgedroog. En sy het klein Ismael neergelê, en het
oorgestap, ’n boogskut, en gehuil, en, o, want sy wou nie die
baba sien sterf nie. En skielik het die Engel van die Here
gepraat, en sy het Beer-^Beersheba gevind, die_die put daar
wat geloop het, en tot vandag toe loop. Hy was Hagar se
Beer-Berseba, Rots daarbuite in die woestyn.
112 Dit het hier in die Fontein met Bloed gevul gestaan,
daardie dag, het daar in die tempel gestaan. [Leë kol op
band_Red.]^tyd van storm. In Sagaria die 13de hoofstuk,
was Hy daardie geopende Fontein in die huis van Dawid, vir
reiniging en vir (sonde) reiniging van sonde. Hy was daardie
Fontein. En in die Psalms, 36:9, was Hy Dawid se Fontein van
die Lewe. Hy is nog steeds daardie Fontein in die huis van
Dawid.

En Hy is die digter s’n, in sy hart daar. Digter het gesê:
Daar is ’n Fontein gevul met Bloed,
Wat uit Emmanuel se are kom,
Wanneer sondaars onder die vloed ingaan,
Verloor hul alle skuld en vlek.

Hy is daardie Fontein van die Lewe, Fontein van Water. Hy
is die Woord van God.
113 Mense van hierdie laaste dae het Hom verlaat, die ware
Woord, Water van die Lewe; en het vir hulleself
denominasionele reënbakke uitgekap; en weereens, gekap,
gegrawe!
114 En nou vind ons uit, hulle het gebarste reënbakke gehad.
En toe is hierdie reënbak met ongelowige kieme gevul,
ongelowige grootpratery, opvoedkundige programme,
ensovoorts, wat teenstrydig met God se beloftes is. Hulle is
twyfelaars van die Woord.
115 Nou, hierdie reënbakke wat hulle het, het die Bybel gesê,
was “gebars.” ’n Gebarste reënbak is ’n “lekkende” reënbak,
en dit sypel deur. Wat doen dit? Dit sypel deur binne-in ’n
godsdienstige slykpoel wat die Wêreldraad van Kerke genoem
word. En dis waarnatoe die gebarste reënbak hulle lei, alles
omdat hulle Hom verlaat het, en het^die Fontein van
lewende Water; en het hierdie reënbakke gemaak.
116 Grawe groot seminariumstelsels van geleerdheid,
opvoeding, ensovoorts. Dis die soort reënbakke wat hulle
vandag grawe, dat ’n man ’n Ph.D., of ’n LL.D., of ’n
Baccalaureus Artium, of iets moet hê voor hy selfs kan gaan
preek. Reënbakke wat met mensgemaakte teologie gevul is.

Hulle neem hulle in hierdie yslike groot skole van geleerdheid,
en daarbinne spuit hulle hul eie mensgemaakte teologie in
hulle in, en hulle stuur hulle daarmee uit. Wat ’n dag wat ons
in lewe, mensgemaakte reënbakke! Geen probleem die^Geen
wonder die ding het’n_’n stank geword nie, o goeiste, dis
omdat die mense daaruit drink.
117 En wanneer die mense vandag wil vreugde hê, wat doen
hulle? Die mense, in plaas van die vreugde van die Here aan te
neem, wend hulle tot sonde, vir vreugde. Mense wat kerk toe
gaan en voorgee om dienaars van Christus te wees, wanneer
hulle regtig senuweeagtig raak, sal hulle ’n sigaret aansteek.
En wanneer hulle_wanneer hulle wil_wil bietjie plesier hê, sal
hulle hul onsedelike klere aantrek en buitentoe gaan en die
gras sny wanneer die mans verbyloop, om hulle vir hulle te laat
fluit. Hulle doen alles om populêr te wees. Hulle wil soos die
filmsterre lyk. Dis hulle vreugde.

Wanneer, Jesus gesê het: “Ek is hulle genoegsaamheid.”
Die rede waarom hulle daarnatoe gaan, is omdat hulle nie

uit daardie Fontein wil drink nie. Hulle het Dit weggewys.
Hulle wil nie Daarvan drink nie. Hulle voeg hulleself by een of
ander mensgemaakte stelsel, een of ander reënbak wat vol
allerhande soorte gestagneerde dinge is, dat hulle so kan gaan.
118 Gister het ons die kinders op die rivier gehad. Ek meen dit
was Saterdagoggend. Ons het daarheen gegaan; Billy het in die
boot visgevang. En ons het die kindertjies soontoe geneem, my
kleinseuntjie en hulle, my dogter, en my seuntjie, en ons is die
rivier op om_om ’n bootrit te gaan onderneem. Mens kon selfs
nie ’n bootrit op die rivier onderneem as gevolg van die
vieslike, vuil, uitvaagsel van mense daarbuite op die rivier nie,
half nakend en gaan tekere. ’n Boot het langs ons verbygekom,
’n klomp twaalf-, veertien jaar-oue seuntjies, elkeen met ’n blik
bier in hul hand, en ’n sigaret. Hulle noem dit “pretmakery.” O
goeiste! Hoe lank kan hierdie wêreld hou, met so ’n stelsel?
119 Dan om hulleself van die gedagtes te bevry dat wanneer
hulle sterf hulle hel toe sal gaan, is die ding wat hulle doen, hulle
gaan en sluit by een van hierdie mensgemaakte reënbakke aan.
So daardie selfde tipe mense behoort aan daardie reënbak. Dis
niks anders as ’n klomp onrein, vieslike wikkelsterte van die
wêreld nie. En hulle assosieer hulleself daarmee omdat, soos my
ou moeder gewoonlik gesê het: “Voëls van eenderse vere hou
bymekaar.” Hulle sal nie na die Fontein toe kom en van daardie
lewe van sonde gereinig word nie. Hulle wil daar lewe, en nog
steeds ’n getuienis dra dat hulle Christene is. Hoekom? Hulle het
van Hom weggedraai, die ware Fontein van vreugde, Lewe,
perfekte Lewe en satisfaksie. Dis die rede waarom hulle dit
gedoen het, want hulle wou aansluit. Hulle het sommige soorte
mense daar wat in daardie goed glo.

120 Hier nie lank gelede nie, het ek en Broer Fred, en Broer
Tom, ’n klomp van ons, na ’n vername Baptiste kerk in die stad
van Tucson gegaan, om te sien of ons nie ’n ietsie kon vind wat
ons dalk ’n klein vars gevoel kon gee nie. En die prediker het
een of ander iets van die mense in Egipte gesê, toe hulle vertrek
het, het hulle knoffel ensovoorts geëet, hulle wou weer
teruggaan en dit eet. Het gesê: “Dis iets soos die mense van
vandag.”

En, ons, almal het: “Amen!” gesê. Ek het nog nooit so ’n
spul gesien nie! Die hele kerk het die prediker uit die oog
verloor en agtertoe gekyk om te sien wie dit was wat “amen”
gesê het. Het gelyk asof hulle hul doodgeskrik het. Hulle het
nie geweet wat dit was nie.

Wanneer, Dawid gesê het: “Juig tot eer van die Here. Prys
Hom op die harpe! Prys Hom met die siters! Laat alles wat
asem het die Here prys. En prys julle die Here!” God verbly in
Sy mense. Laat diegene van die geleerdes: “Amen” sê, wanneer
iets korrek gesê word.
121 Waarom nie van hierdie stelsel en reënbakke van die
wêreld omdraai na die getroue stelsel van God, wat die
artesiese put, Jesus Christus, is nie? Waarom keer jy nie na
Hom, waar God ons oorvloedige voorraad van vreugde is, ons
oorvloedige voorraad in lofprysinge, ons oorvloedige voorraad
in satisfaksie is nie? Die kalmte van my senuwees kom van
God.

Wanneer ek ontsteld is, vind ek my satisfaksie in Christus,
nie in ’n sigaret nie, nie in die dinge van die wêreld nie, nie in
die aansluit by ’n geloof nie; maar deur Hom te vind, die
beloofde Woord wat Hy gespreek het: “As Ek weggaan, sal Ek
weer kom om julle te kom haal.” Ek vind my vreugde daarin.
Hy is my Vreugde.
122 Hulle sê vandag, deur by hierdie dinge aan te sluit en deur
hierdie Wêreldraad van Kerke te maak, dat hulle ’n beter plek
gaan maak om in te bly. Na my eerlike mening, gaan hulle ’n
beter plek maak om in te sondig. Dis net^Die hele ding is
sonde in elk geval, nie om in te lewe nie, maar om in te sterf.
Maak die plek om in te sondig_in te sondig, in plaas van in te
lewe.
123 Enige ander ding buite Jesus Christus en Sy Woord van
Lewe is ’n gebarste reënbak. Enigiets wat Dit probeer vervang;
enigiets wat jy probeer doen om jou vrede te gee, enigiets wat
jy probeer doen om jou troos te gee; enige soort vreugde wat jy
van enigiets anders ontvang as ’n plaasvervanger Hiervoor, is
’n gebarste reënbak vol vuilheid. Hy gee volmaakte satisfaksie.
124 Ek onthou hier, ’n paar somers gelede, het ek by die
agterdeur uitgegaan. Daar was ’n jong snicklefritz daarbuite
wat vir my gesê het, het gesê: “Weet jy die rede waarom jy

altyd so oor vroue praat, wat daardie kortbroeke en dinge
dra,” het hy gesê: “is omdat jy ’n ou man is.” Het gesê: “Dis die
rede hoekom dit is.”

Ek het gesê: “Kyk hier. Hoe oud is jy?”
Het gesê: “Sewe-en-twintig.”

125 Ek het gesê: “Toe ek baie jare jonger as jy was, het ek
dieselfde ding gepreek.”

Ek het ’n Fontein van satisfaksie gevind, Hy is my deel.
Amen! Solank as Hy dit voorsien, dis die mooiheid. Dis_dis
my^Dis my kuns, is om na Hom te kyk, Sy handewerk gade
te slaan en te sien wat Hy doen. Daar is geen ander fontein wat
ek ken nie!

O, kosbaar is die vloei
Wat my so wit soos sneeu maak;
Geen ander bron ken ek,
Net maar net die bloed van Jesus.
Daar is ’n Fontein gevul met Bloed,
Wat uit Emmanuel se are kom,
Wanneer sondaars onder die vloed ingaan,
Verloor hul alle skuld en vlek.

126 Ek sê julle, ek ken geen ander fontein as daardie Fontein
nie. Dit het my gereinig toe ek vuil was. Dit hou my skoon,
want ek wil net by Dit lewe, hierdie vars Water drink wat my
siel met vreugde vervul.

Ek kan hoe neerslagtig wees, en voel dat ek skaars nog
’n^rondte kan gaan, nêrens verder kan gaan nie; dan kan ek
neerkniel en my vinger op ’n belofte sit en sê: “Here God, U is
my krag. U is my satisfaksie. U is my alles-in-alles.” ek kan
Iets begin voel wat daar binne-in my borrel. Ek kom onder dit
uit.
127 Soos ek verby vyftig jaar gegaan het, sou ek in die môre
wakker word, julle weet hoe dit is, jy kan skaars daardie een
voet uit die bed kry. Goeiste, jy kan dit skaars doen; en iemand
by die deur, wat klop, of Billy wat my sê daar is ’n noodgeval,
iewers moet ek heengaan. En ek dink: “Hoe kan ek dit doen?”
Probeer een voet uitkry.

Ek dink: “U is die Fontein gevul met my krag. Amen! My
krag en my hulp kom van die Here. U is my artesiese put! U is
my jeug! ‘Dié wat op die Here wag, sal hulle krag hernu; hulle
sal opvaar met vlerke soos ’n arend; hulle sal hardloop en nie
moeg word nie; hulle sal loop en nie mat word nie.’ Here God,
dit is my plig, om te gaan. Ek word na die pligte geroep.” En
voor jy weet wat, begin Iets binne-in my op te borrel.
128 Nou die dag, daar in ’n plekkie, ek was besig om ’n
byeenkoms hier oorkant in Topeka, Kansas te hê; daar was ’n
jongman, ’n jong prediker, een van my eerste borge. Broer Roy

wat hier sit, onthou die plek. In hierdie, in hierdie groot plek
daar, was daar ’n_’n^Hierdie prediker het onder ’n dak of ’n
plek gekom, die symuur het hom daaronder vasgepen. Die
kêreltjie sou sterf. Sy lewer was gebars. Sy milt is uit plek
gedruk. Tonne het op hom geval.
129 Ek het by die ontbyt gesit, met die vrou gepraat. Ek het
gesê: “Vrou, weet jy, as Jesus hier was, weet jy wat Hy sou
doen?” Ek het gesê: “Toe Hy my geborg het, ‘ek glo daardie
Woord’ het hy Christus geborg.” En ek het gesê: “Dis ’n toertjie
van die duiwel.” Ek het gesê: “As Jesus hier was, sou Hy Sy
heilige hande op hom gaan lê. Daardie jongman sou gesond
word. Ek gee nie om of sy lewer gebars is nie. Hy sou gesond
word, want Jesus sou daar instap wetende presies Wie Hy was.
Hy het Sy roeping geken, die Skrifte was reg, het in Hom
getuig dat Hy geweet het Wie Hy was, en nie ’n^nie ’n
sweempie van twyfel nie. Hy sou Sy hande op hom lê, en sê:
‘Seun, word gesond,’ daar uitstap.” En ek het gesê: “Daar is nie
genoeg duiwels in die hel om daardie jongman dan dood te
maak nie.” Ek het gesê: “Hy sou gesond word.” Maar ek het
gesê: “Jy sien, skat, Hy was Jesus, die heilige hande van God.”

Ek het gesê: “Ek is ’n sondaar. Ek is deur seksuele geboorte
gebore. My vader en moeder was altwee sondaars, en ek is net
’n nikswerd niks.”

En ek het gesê: “Maar weet jy wat? As die Here my ’n
visioen sou gee en my daarnatoe stuur, dan sou dit anders
wees.” Ek het gesê: “Ek sou daarnatoe gaan en my hande op
hom lê, hy sou uit daardie bed kom as Hy my ’n visioen gee.”
130 Toe het ek aan die dink geraak: “Op die ou end, as dit die
visioen was, wat was dit? Dit was dieselfde vuil hande op hom,
uh-huh, dieselfde man wat vir hom bid, dieselfde vuil hande.”

Toe begin ek dink: “Ek is Sy verteenwoordiger. Dan, sien
God my nie. Daardie Bloed van daardie regverdige Een lê daar
op die altaar; dit doen voorspraak vir my. Hy is my
genoegsaamheid. Hy is my gebed. Hy is my Lewe.” Ek het gesê:
“Die enigste ding wat sou maak dat ek my hande op hom sou
sit, met geloof, is omdat ek geloof gehad het in die visioen. En
sonder die visioen, dieselfde geloof sou dieselfde ding doen; so
ek kan myself as niks beskou, maar Hom my alles-in-alles. Hy
is my Lewe. Hy is my Kommissaris. Geen denominasie het my
gestuur nie; Hy het my gestuur. Halleluja! Ek gaan in Sy
Naam. Ek sal hande op hom lê.” Het daar afgestap en hande op
daardie seun gelê, en daardie aand was hy in die byeenkoms,
volkome gesond. Amen!
131 O, ja, Hy is daardie Fontein. “Geen ander bron ken ek. Net
alleen die Bloed van Jesus!” Ek is ’n stinker, ek is ’n afvallige,
elkeen van ons is, maar voor God is ons volmaak. Je-^ “Wees
julle daarom volmaak, selfs soos julle Vader in die Hemel

volmaak is.” Hoe kan jy wees? Omdat ’n volmaakte Een ons
daar verteenwoordig. Daardie Fontein is elke dag daar, vars.
Nie een of ander gestagneerde iets nie, maar elke dag vars, wat
al my sondes weg was. Hy is daardie Fontein.
132 Nou ten slotte, mag ek dit sê. Enigiets anders Hiervan is
gebarste reënbakke, en sal uiteindelik uitlek wat jy daarin sit,
as jy al jou hoop, al jou tyd, en alles sit in een van daardie
gestagneerde reënbakke. Jesus het gesê hulle is gebarste
reënbakke. God het gesê: “Hulle is gebars, en hulle sal alles
uitlek wat julle in hulle sit.” Jy kan nie enigsins verder met
hulle gaan nie, want hulle sal uitlek. Want Hy is die enigste
weg na die Waarheid, na die Lewe, en na Ewige vreugde, en
Ewige vrede. Hy is die enigste Een en die enigste weg
Daarheen. O, goeiste!
133 Die onuitputlike Fontein van die Lewe is Jesus Christus.
Hoekom? En Wie is Hy? Die Woord, dieselfde; die Woord, die
Lewe, die Fontein, “dieselfde gister, vandag, en vir altyd.” Die
ware gelowige, Dis sy hoogste bevrediging, sy hoogste lewe en
sy hoogste satisfaksie is in Christus. Geen gepomp, geen getrek,
geen aansluiting, geen uitskep; net glo en rus. Dis wat Hy vir
die gelowiges is.
134 Soos vader Abraham; hy het nooit getrek nie, hy het nooit
gevrees nie, hy het hom nooit bekommer nie. Hy het die Woord
gehad. Hy het op El Shaddai se bors gelê. Toe Abraham
honderd jaar oud was, het God aan hom verskyn, en gesê: “Ek
is die Almagtige.” Die Hebreeuse woord is El Shaddai,
beteken: “die Een met Borste.” “En jy is oud en jou krag is
verloor, maar lê net op My boesem en voed jou krag uit hierdie
Fontein.” Amen! Waarna het hy homself gevoed? ’n Nuwe
liggaam. Hy het die baba by Sara gehad. En het vyftig jaar
later sewe kinders by ’n ander vrou gehad.
135 O, El Shaddai! Die Ou Testament wys wat Hy gedoen het,
die Nuwe Testament sê wat Hy sal doen. Amen! In die Ou
Testament^
136 Die lugreëling is nou af, so ek sal gou maak en nou hier
ophou, net binne ’n oomblik.

Ek sou dit graag sê voor ek afsluit. Ek het ’n goeie voorbeeld
hiervan eenkeer gehad. Ek het gepatrolleer. En baie mense
hier^Daar rondom Georgetown, hier onder in Milltown, was
daar vroeër, ver agter die heuwels, ’n fontein. Dit was ’n artesiese
put. Dit het omtrent ’n_’n vier-of vyf voet stroom water
uitgestoot, het net die heeltyd uitgestroom, en ’n yslike groot
fontein daarrond. En net rondom dit was ’n klomp van hierdie
polei, julle weet, en goed wat daar groei, daardie kruisement
soort. En, o, ek het gewoonlik net gedors om daar te kom, o
goeiste, om by daardie fontein te kom. En ek sou by hierdie ding
gaan lê en net drink en drink, en gaan sit en drink, wag.

En jaar na jaar sou ek nog steeds na hierdie selfde fontein
kom. Dit het nooit opgehou nie, winter of somer. Hulle kon dit
nie vries nie. Jy kan nie ’n artesiese put vries nie. O, nee! O,
nee! Ek gee nie om hoe_hoe koud dit word nie, dit gaan dit nie
vries nie. Jy sal ’n reënbak vries; net ’n bietjie ryp sal dit doen.
Sien?

Maar enigiets wat beweeg, het Lewe daarin, dit beweeg
rond. En jy kan nie die artesiese Put uitwerk nie. Ongeag hoe
neerdrukkend die gees rondom die plek is, hierdie Put lewe
altyd. Lewe by daardie Put.
137 En ek het daar opgelet, ek sou daar kom en daarby drink,
en, o, goeiste, net die vars water! Jy hoef jou nooit te kwel:
“Wonder, as ek daar kom, wonder of dit opgehou het met
loop?” nie. Dit het geloop^
138 ’n Ou boer het my vertel, gesê: “My oupa het daaruit
gedrink.” En het gesê: “Dit het nog nooit minder geword of
niks nie. Dis nog steeds dieselfde put, stroom reg in Blourivier
daar uit.”
139 Ek het gedink: “O goeiste, wat ’n lieflike plek om water te
gee!” Ek sou omtrent ’n myl uit die pad uit loop, om by daardie
plek te kom, want dit was so ’n wonderlike plek om by te
drink. O, hoe wonderlik was daardie water! O goeiste!

Ek sou_ek sou daar in daardie woestyn kom, Arizona nou,
en ek dink nog steeds daaraan: “Daardie wonderlike put
daaronder, as ek net daarby kon neerlê!”

Soos Dawid eenkeer gesê het: “O, as ek nog net eenkeer uit
daardie put drink!” As hy net daar kon kom!
140 En ek het eendag gaan sit, en ek het ’n eienaardige ding
gehad wat met my gebeur het. En ek het gesê: “Wat maak jou
so gelukkig die heeltyd? Ek wens ek kon so gelukkig wees. Wel,
ek het jou nog nooit treurig gesien, sedert ek hierheen gekom
het nie. Daar is nie een treurige ding omtrent jou nie.” Ek het
gesê: “Jy is altyd vol vreugde. Jy spring en borrel en gaan aan.
Winter of somer, koud of warm, wat dit ook al is, jy is altyd vol
vreugde. Wat laat jou^? Wat, wat is dit? Omdat ek uit jou
drink?”

“Nee.”
Ek het gesê: “Wel, dalk drink die konyne uit jou en jy hou

so daarvan.”
“Nee.”
Ek het gesê: “Wel, wat laat jou so oorborrel? Wat maak jou

so gelukkig? Wat maak jou altyd vol vreugde?” Het gesê: “Is dit
omdat_dat die voëls van jou drink?”

“Nee.”
“Omdat ek van jou drink?”

“Nee.”
Ek het gesê: “Wel, wat maak jou so vol vreugde?”

141 En as daardie put kon terugpraat na my, sou hy dit sê.
“Broer Branham, nie omdat jy drink nie; ek waardeer dit, en
omdat ek vir die voëls kan voorsien. Ek voorsien vir
enigiemand wat wil drink. Enigste ding wat jy moet doen, is
kom hier en drink. Maar, wat my gelukkig maak, dis nie ek wat
borrel nie, dis iets hierbinne, wat my druk. Dis iets wat my laat
borrel.”
142 En dis soos dit is met ’n Gees-gevulde lewe. Soos Jesus gesê
het, Hy was in^Sien, Hy gee jou strome van water wat tot die
ewige Lewe opstroom, ’n artesiese, oorlopende spuitbron wat
gedurig loop. Of die res van die kerk op of af is, jy is steeds by
daardie Put.

Waarom sou jy ’n ou denominasionele stelsel en reënbak
neem, vol parasiete en alles anders, en rondom op daardie
gestagneerde goed drink, wanneer jy na ’n Fontein, ’n artesiese
Put toe genooi is?
143 Ek dink hoe dit net gestoot, en gestowe, en_en gegorrel, en
gelag, en gejuig, en gespring, en gejakker het. Koud, reënerig;
warm, droog, toe die hele res van die land verdroog het, het dit
geborrel net soos dit altyd het. Want dit was diep, gegrond, ver
onder uit die rotse het dit voortgekom.
144 O, laat my by daardie Spuitbron lewe! Neem al jul
mensgemaakte stelsels wat julle wil, al julle ou gestagneerde
putte, maar laat my kom na^of gestagneerde reënbakke.
Maar, laat my na hierdie Fontein toe kom, laat my kom daar
waar Hy net vol is. Hy is my Vreugde. Hy is my Lig. Hy is
my_Hy is my Krag. Hy is my Water. Hy is my Lewe. Hy is my
Geneesheer. Hy is my Saligmaker. Hy is my Koning. Alles wat
ek nodig het, word in Hom gevind. Waarom sou ek na enigiets
anders toe wou gaan?
145 Broer, suster, sal jy nie vanaand na hierdie Fontein toe kom
nie? Sal jy nie, as jy nog nooit daar was nie, sal jy Dit nie
vanaand ontvang terwyl ons ons hoofde buig nie?
146 Gebarste reënbakke, wat lek, wat sypel, die wêreld wat
binne-in dit sypel, vuilheid van die skure en van ander dae.
Waarom nie hierdie Put, wat daardie goed nie in kan bly nie,
hierdie groot Fontein gevul met Bloed, uit Emmanuel se are
getrek nie? Waarom ontvang jy dit nie vanaand nie? Mag God
ons vanaand help, in hierdie droë, dorstige land. Soos die
profeet gesê: “Hy is die Rots in ’n dor land.” Hy is daardie
Fontein. Sal julle nie vanaand na Hom toe kom, in julle harte,
terwyl ons bid nie?
147 Dierbare Hemelse Vader, daar is geen ander Fontein nie,
terwyl die musiek speel: “Geen ander bron ken ek, net alleen die

Bloed van Jesus.” Ek is hier gebore, ek het hier grootgeword; ek
wil daar lewe, en daar sterwe, en weer daar opstaan, in Sy
Teenwoordigheid. Altyd, Here, laat my in Sy Teenwoordigheid
wees, want daar is geen ander wat ek ken nie. Geen
geloofsbelydenis, geen liefde; geen liefde as Christus nie, geen
geloofsbelydenis as Christus nie, geen boek as die Bybel nie,
geen enigiets anders nie, geen vreugde buite Hom nie. Neem
Hom van my, O God, ek gee nie om hoeveel van die wêreld ek
besit nie, dit_dit sou steeds dood wees. Ek sou rondswerf met
my hande op bokant my kop. Neem Hom van my, ek sal verlore
wees, Here. Maar laat Hom in my wees, dan is Desember so
aangenaam soos Mei, dan is daar geen warm plekke en daar is
geen droë plekke nie, selfs die dood self het geen oorwinning nie.
Laat ons Hom hê, Vader. Gee Hom, in oorvloed, aan elke
gelowige hier vanaand, terwyl hulle in hierdie kamer gewag het.
148 Baie van hulle moet op die pad vanaand bestuur soos hulle
na hul huise gaan, en mag dit hul gedagtes wees: “Ek lewe by
daardie Fontein. Ek lewe daar, drink vars, uur na uur.”
149 En as hulle dit nie ontvang het nie, tot nog toe nie, mag
hulle Hom nou ontvang, sodat hulle die Fontein net met hulle
kan neem. “Ek sal met jou gaan; Ek sal met jou wees tot die
einde van die wêreld.” Skenk hierdie dinge, Vader.
150 En nou, terwyl ons ons hoofde gebuig het, is daar iemand
hierbinne, vanaand, of hoeveel sou sê: “Here, neem my nou net
na daardie Fontein toe. Ek het nie net hierheen gekom om te
hoor nie; ek het hiernatoe gekom om Iets uit te vind. Ek kom
hierheen om U te vind, Here. Ek het ’n behoefte aan U,
vanaand. Kom nou dadelik na my hart toe. Sal U dit doen,
Here?” God seën julle. Die Here seën elkeen.
151 Vader, U sien die hande, selfs teen die muur aan, en in die
ander kamers, buitekant. U_U het hulle gesien, Vader. Ek_ek
bid dat U alles sal voorsien wat hulle nodig het. Dalk het hulle
by een of ander ou reënbak gedrink, Here, net een of ander
halfweg verblyf waar een of ander man ’n reënbak uitgekap het,
dit het met allerhande eienaardige doktrienes besoedel geraak,
wat die Woord verloën. Ek bid, God, dat hulle vanaand na Hom
sal kom, Wat daardie Fontein is, daardie Fontein van die Lewe.
Skenk dit, Vader. Ek vertrou hulle aan U toe in Jesus se Naam.
152 En U het my gesê: “As julle enigiets in My Naam vra, sal
dit gedoen word.” Nou, ek sou dit nie vra nie, Here, as ek nie
gedink het dit sou gedoen word nie. Ek sou_ek sou dit net in ’n
rituele roetine sê. Maar ek bid vir hulle, met opregtheid. Ek bid
vir hulle, en glo dat U sal skenk wat U belowe het.
153 En nou neem ek hulle weg van daardie ou reënbak
vanaand. Ek neem hulle weg van die plek waar hulle gedrink
het, waar hulle nie tevrede gestel is nie, na hierdie Fontein toe.
Ek doen dit in Jesus Christus se Naam.

154 Hulle is Uwe, Here. Laat hulle van U drink, die lewende
Water, die Fontein van lewende Water. In Jesus se Naam, vra
ek dit. Amen. Skenk dit, Here.

O, kosbaar is die vloei
Wat my so wit soos sneeu maak;
Geen ander bron ken ek,
Net maar net die bloed van Jesus.
Wat kan my van sonde red?
Net alleen die Bloed van Jesus;
Reinig my van alle smet?
Net alleen die Bloed van Jesus.

O Jesus, genees diegene, Here! Skenk dit, Here, deur Jesus
se Naam. Ek bid God, dat U^?^U weet alle dinge.

Geen ander bron ken ek,
O, net alleen die Bloed van^

155 Dink daaraan, geen ander bron ken ek! Ek ken niks anders
as Hy nie. Ek begeer nie om iets anders as vir Hom te ken nie.
Net alleen die Bloed van Jesus! O!

O, kosbaar is die vloei
Wat my so wit soos sneeu maak;
Geen ander bron ken ek,
O, net maar net die Bloed van Jesus.

156 Terwyl ons dit weer sing, laat ons hande skud met mekaar.
Het julle mekaar lief? Is daar enigiemand hierbinne wat iets
teen iemand anders het? As daar is, gaan maak dit reg. Sal
julle? Laat ons nie so hier weggaan nie. Sien? As jy iets teen
iemand anders het, gaan maak jy dit reg, nou dadelik. Nou
dadelik is jou geleentheid om soontoe te gaan, sê: “Broer,
suster, ek het iets van jou gesê, ek het iets gedink. Ek het nie
bedoel om dit te doen nie. Vergewe my.” Sien, dis die manier
om dit te doen. Laat ons die Fontein net onder ons hê, die
heeltyd. Sien?

Geen ander bron ken ek,
Net alleen die Bloed van Jesus.
O, kosbaar is die vloei
Wat my so wit soos sneeu maak;
Geen ander bron ken ek,
O, net maar net die Bloed van Jesus.

157 O, is Hy nie wonderlik nie? Geen ander Fontein nie! Ons
sou ons nie met ander dinge besoedel nie. Ons het geskei, die
wêreld agtergelaat. Ons wil niks meer van Egipte se knoffels en
gebarste reënbakke hê nie. Ons is op die reis met die Here
Jesus, daardie geslane Rots, amen, eet Manna van Bo, en drink,
eet engele se Voedsel, en drink uit die Rots. Amen!

Geen ander bron ken ek,
Net alleen die Bloed van Jesus.

Laat ons nou ons hoofde buig.
158 Bid dat God elkeen van julle so ryklik sal seën, dat Sy
genade en trou met julle sal wees deur die komende week. En
as iets sou gebeur, dat een van julle dalk verby die sluier mag
glip nou, onthou net dat dit net ’n paar uur van slaap en rus is
voordat ons weer ontmoet. Onthou, dat: “Hulle wat in die lewe
oorbly, sal die ontslapenes nie voor wees nie, want die Basuin
van God, daardie laaste Basuin^” Die sesde een het so pas
geklink. En daardie laaste Basuin, soos die laaste Seël, sal die
Koms van die Here wees. “Dit sal weerklink, en die
ontslapenes in Christus sal eerste opstaan.” Rus net tot daardie
tyd toe.
159 En as julle sou seerkry, onthou:

Neem die Naam van Jesus met jou,
As ’n skild teen elke strik;
En as versoekings om jou saampak,
Prewel net daardie heilige Naam en bid.

(Duiwels sal vlug.)
160 Onthou net, ons hoop om julle volgende Sondagoggend hier
te ontmoet. Bring die siekes en beproefdes. Ek sal vir julle bid.
Bid julle nou vir my. Sal julle dit doen? Sê: “Amen.”
[Gemeente: “Amen.”_Red.] Ek sal vir julle bid, dat God julle
sal seën.

^Naam in gebed.
Dierb’re Naam, dierb’re Naam, O hoe soet!
Aardse hoop en Hemelvreugd;
Dierb’re Naam, O hoe soet!
Aardse hoop en Hemelvreugd.
By die Naam van Jesus buigend,
Val aan Sy voete neer,
Koning van konings sal ons Hom in die Hemel

kroon,
As ons reis voltooi is.
Dierb’re Naam, dierb’re Naam, (is dit nie soet

en dierbaar nie?)
Aardse hoop en Hemelvreugd;
Dierb’re Naam, dierb’re Naam, O hoe soet!
Aardse hoop en Hemelvreugd.

161 Dis altyd so moeilik om julle te verlaat. Alhoewel ek weet
dat julle brand, maar daar is net iets omtrent^Laat ons, nog
een vers van iets, sal julle dit doen? [Gemeente: “Amen.”_Red.]
Sal julle dit doen? Geseënd Is Die Band Wat Bind, suster.
Hoeveel ken die ou lied? Ons het dit vroeër gesing, jare gelede.
162 En ek het gedink, vanaand: “twee hande, van die honderde,
wat oor is,” toe ons gewoond was om daardie lied by die
tabernakel te sing, en mekaar se hande gehou het. Geseënd Is

Die Band Wat Bind. Ek het heelwat van hulle begrawe, net
hierbo in die begraafplaas. Hulle wag. Ek sal hulle weer sien.
Ek sien hulle, so nou en dan, in ’n visioen, wanneer ek verby
die sluier kyk. Hulle is daar.

Laat ons nou ons hoofde buig terwyl ons sing.
Geseënd is die band wat bind
Ons harte in Christenliefde;
Die gemeenskap^
Is soos dié van Bo.
Wanneer ons^

Reik nou oor en neem iemand se hand.
^uitmekaar gaan,

Buig nou jou hoof.
Gee dit ons innerlike pyn;
Maar ons sal steeds verbind wees in die hart,
En hoop om weer te ontmoet.

163 Met ons hoofde gebuig. Ek gee die diens nou aan die
pastoor oor, en verdaag in^ `

